
4.  ODLUKA O PROVOĐENJU REGULACIONOG PLANA 
 ZBR „IRAC JUG – I faza“ U TUZLI
5.   DOKUMENTACIJA PLANA
  UVOD
Regulacioni plan Zone budućeg razvoja „Irac jug - I faza“ u Tuzli (Nacrt), urađen je na osnovu  Odluke o njegovom pristupanju koja je donesena na Sjednici Gradskog vijeća Grada Tuzla, od 07.05.2018.godine.
Odlukom o pristupanju izradi ovog planskog dokumenta, uvažen je veliki značaj ove prostorne cjeline, koja se nalazi u zapadnom dijelu grada, neposredno između regulisanog korita rijeke Jale i Južne gradske saobračajnice i čini vezu nekoliko vrlo značajnih gradskih lokaliteta. 

Posljednjih godina izražena je povećana tendencija izgradnje i uređenja, upravo, u ovom dijelu gradskog tkiva.
Ova, za budući razvoj Grada, vrlo značajna zona, prepoznata je najprije Prostornim planom Grada Tuzla za period 2010-2030. godine, kojim je utvrđena kao Zona budućeg razvoja, za koju je propisana obavezna izrada detaljne planske dokumentacije. Ukupne je površine 14,59 ha od čega se ovim planskim dokumentom, kao prva faza izgradnje i uređenja prostora tretira njen istočni dio, čija je površina 6,87 ha.

Većinski vlasnik zemljišta  (cca 70% od ukupne površine prostorne cjeline zauzima nekadašnji kompleks Livnice, koji je u privatnom vlasništvu) je u skladu sa Zakonom o prostornom uređenju i građenju TK bio obavješten o navedenoj Odluci, odnosno potrebi izrade planskog dokumenta za I fazu prostorne cjeline ''Irac jug'' i pozvan da iskaže svoje potrebe i planove za ovaj lokalitet. Svojim Dopisom od 11.04.2018.g vlasnik kompleksa Livnica, koji je najdominantniji prostor u okviru obuhvata, g.din Sead Džafić nas je obavijestio da je angažovao stručna lica za izradu Idejnog- urbanističkog rješenja koje je prije same izrade Plana, i dostavio. 
Idejnim-urbanističkim rješenjem predmetnog kompleksa, urađenim od  strane ADS Studija Sarajevo, predložen je savremeni urbanistički koncept uređenja ovog prostora, u skladu sa željama i potrebama vlasnika i potencijalnih investitora, usaglašen sa važećim propisima i Prostornim planom Grada Tuzla. Urađeno urbanističko rješenje je prezentirano na zajedničkim radnim sastancima sa predstavnicima vlasnika, investitora i projektantom sa jedne strane, a sa druge predstavnicima Zavoda za urbanizam i Službe za prostorno uređenje, a sve u cilju usaglašavanja dostavljenog rješenja i njegove implementacije u Regulacioni plan. 
UO Zavod za urbanizam, kao nosilac izrade Plana je ovo Rješenje ugradio u Regulacioni plan sa svim potrebnim i Zakonom propisanim grafičkim i tekstualnim dijelovima koje u cjelosti prezentiramo.
1. IZVOD IZ PLANSKE DOKUMENTACIJE
1.1 Izvod iz Prostornog plana Grada Tuzla 2010-2030
Prostornim planom Grada Tuzla za period 2010-2030. i Odlukom o njegovom provođenju tretiran je kompletan prostor Grada, definirane su i rezervirane površine za razvoj u planskom periodu i utvrđene odrednice planskog razvoja urbanog područja grada. Ovim strateški važnim dokumentom utvrđeno je proširenje urbanog područja grada, što jednim dijelom predstavlja tek verifikaciju postojećeg stanja, s obzirom da su analize pokazale da je urbano područje grada odavno preraslo postojeće granice. 

Odlukom o provođenju Prostornog plana, u razmjeri 1:2500 definirane su sve namjene površina i pored ostalog, unutar zacrtanih  granica urbanih područja formirane su logične prostorne cjeline. Za svaku prostornu cjelinu, nakon provedenih analiza, a u skladu sa zakonskom regulativom, utvrđena je opća namjena i definiran režim građenja. Imajući u vidu složenost i različitost uticaja i kategorija koji određuju i odnos prema pojedinim prostornim cjelinama na grafičkim prilozima, ali i u tekstualnom dijelu Odluke date su smjernice za sve elemente i oblasti koje mogu imati uticaja na planiranje intervencija u prostoru.   

Prostornim planom Grada Tuzla i Odlukom o njegovom provođenju, na širem prostoru obuhvata tretiranog ovim Regulacionim planom, između korita rijeke Jale i južne gradske magistrale, planirana je prenamjena ove, do sada proizvodne zone, u  novu stambeno-poslovnu zonu, Zonu budućeg razvoja „Irac-jug“ ukupne površine obuhvata 14,59 ha od čega se  ovim Planom, kao prva faza izgradnje i uređenja prostora tretira istočni dio, ukupne površine od 6,87 ha. 

Za kompletan, širi prostor zone budućeg razvoja grada „Irac jug“ Odlukom o provođenju Prostornog plana utvrđen je režim građenja I stepena što podrazumijeva obavezu izrade detaljne urbanističke dokumentacije (regulacionog plana, urbanističkog projekta). 

Uvidom u pomenutu Odluku tj. - Izvod iz Odluke o provođenju je prezentiran na grafičkom prilogu br. 1, konstatovali smo da uz  obuhvat prostornih cjelina ovaj dokument sadrži  elemente planiranog saobraćaja (transverzalna lokalna saobračajnica sa četiri saobraćajne trake),  podzemne i nadzemne instalacije, reonizaciju građevinskog zemljišta prema stepenu ugroženosti prirodnim procesima i pojavama. 

Analizirajući naprijed navedene podatke evidentirano je takođe, da se veći dio obuhvata tretiranog Regulacionog plana, površine 3,72 ha (cca 53%), nalazi u istražnom polju uglja „Sjeverna sinklinala“.
2. URBANISTIČKA OSNOVA  ( Postojeće stanje prostornog uređenja)
2.1 Odnos prostorne cjeline i šireg područja

Prostorna cjelina''Irac-Jug'' se nalazi u središnjoj zoni zapadnog dijela grada, neposredno između regulisanog korita rijeke Jale i Južne gradske saobračajnice i praktično predstavlja vezu nekoliko stambenih ,stambenoposlovnih i poslovnoadministrativnih gradskih zona i to: kolektivnog  stambenog naselja Irac sa sjeverne strane, naselja Slatina sa Univerzitetskim centrom sa istoka i sjeveroistoka, individualnog stambenog naselja Mosnik sa južne strane i sa zapadne strane stambenoposlovnim zonama Kreka i Solana. 
Sama prostorna cjelina, već dugi niz decenija predstavlja važnu infrastukturnu i proizvodno-poslovnu gradsku zonu na kojoj su smještene glavna gradska željeznička i autobuska stanica, kompleks Livnice čelika (datira još od 1947. god), sa dominantnim kulturnim,obrazovnim, stambenim i poslovnim objektima koji daju veliki značaj i  prepoznatljivost ovom dijelu grada. 
Položaj ove prostorne cjeline koja se južnom stranom naslanja na vrlo frekventnu Južnu gradsku saobraćajnicu, na bočnim stranama na gradske transverzale T4 i T5  obezbjeđuje dobru saobraćajnu povezanost sa prostorima u okruženju i svim dijelovima grada dok je interni saobraćaj u okviru ove prostorne rješavan stihijski i neprilagođen je savremenim potrebama stanovnika ovog dijela grada. 

Prostorna cjelina ''Irac jug'' je zbog svoje geostrateške pozicije planskom dokumentacijom  predviđena kao Zona budućeg razvoja grada (ZBR) koja treba integrisati pomenute centralne gradske zone i imati izuzetan značaj za budući razvoj grada.

2.2 Prirodni uslovi

2.2.1 Opšti podaci o prirodnoj sredini
Lokalitet obuhvaćen Regulacionim planom prostorne cjeline „Irac Jug – I faza“ smješten je u zapadnom dijelu grada, na zaravnjenom platou desne obale rijeke Jale.Tretirani prostorni obuhvat je poligon nepravilne izdužene forme, koji sjevernom granicom prati geometriju regulisanog korita rijeke Jale, sa dužom osovinom koja se pruža u pravcu istok-zapad, prosječne dužine cca 333,0 m1 i promjenjive širine od cca 180-224,0 m1.

Najviša prosječna kota terena nalazi se uz južnu gradsku saobračajnicu i iznosi 228,30 m.n.v., a najniža prosječna kota terena je u sjeverozapadnom uglu kompleksa Livnice i znosi 225,30 m.n.v., što ukazuje da teren blago pada od istoka ka zapadu, odnosno ka koritu rijeke Jale  u prosječnom nagibu od 1,01 %. 

2.2.2 Inženjerskogeološke karakteristike terena

Za potrebe određivanja opšte pogodnosti terena za izgradnju objekata na predmetnom području, izvršeno je detaljno  inženjerskogeološko kartiranje  terena kao i detaljna analiza dostupne postojeće geološke dokumentacije vezane za ovaj dio terena.

Dobijeni rezultati inženjerskogeološkogeološkog kartiranja terena i provedene analize postojeće geološke dokumentacije sintetizovano su prikazani na inženjerskogeološkoj karti, (prilog br. 4), u razmjeri 1:1000.

2.2.2.1 Geomorfološke karakteristike terena

Prema važećoj geomorfološkoj klasifikaciji, a na osnovu morfogenetskog kriterijuma na predmetnoj lokaciji može se izdvojiti samo fluvialni tip reljefa koji je formiran radom rijeke Jale u geološkoj prošlosti, a u okviru kojeg se na osnovu mehanizma stvaranja izdvaja samo njegov akumulacioni oblik.


Pomenuti oblik predstavljen je  moćnim riječnim nanosom koji je uticao na formiranje veoma prostranog zaravnjenog platoa, tako da se predmetna lokacija karakteriše veoma blagim nagibom koji je usmjeren  prema sjevero-zapadu.

Na trenutni izgled reljefa indirektan uticaj  imala je i antropogena aktivnost, kada je u pojedinim dijelovima lokacije usljed izvođenja pojedinih tehničkih zahvata u različitim vremenskim periodima izvedeno nasipanje  materijala, tako da su izmijenjanje nivelacione karakteristike terena u odnosu na inicijalni reljef. Takođe  pri uređenju riječnog korita,  kao i izgradnje okolnih  gradskih saobraćajnica došlo je do izdizanju nivelete puta, tako da  možemo reći da se  predmetna lokacija nalazi  na jednoj vrsti vještački zaravnjenog platoa.Na jednoj lokaciji formirana je plića neprirodna depresije (h=1,0-1,5m) koja je formirana prilikom  izgradnje okolnih objekata i uređenjem terena, koja se pruža pravcem istok-zapad.Ova depresija je nastala kao posledica nasipanja okolnog terena s ciljem obezbjeđenja parking prostora i  pristupa objektima. 
2.2.2.2 Geološka građa šire okoline
Prema OGK list Tuzla 1 : 100000 (1990.godine) predmetna lokacija izgradjena je od neogenih  i kvartarnih-holocenskih sedimenata (Q2). Od neogenih tvorevina zastupljene su gornje miocenske tvorevine (M32) .

Gornji miocen (M23)


Na predmetnoj lokaciji  gornje miocenske naslage predstavljene su sivim pjeskovitim laporcima  koji izgrađuju podinu Krekanskog ugljonsnog bazena. Na predmetnoj lokaciji pomenuti sedimenti prekriveni su moćnim aluvijalnim nanosom. 

Kvartarni-holocenski sedimenti (Q2)


Od kvartarnih sedimenata na predmetnom području zastupljeni su aluvialni sedimenti rijeke Jale koji leži na miocenskim tvorevinama. Aluvion pripada  subrecentnom tipa tako da u njegovoj gradji učestvuje šljunak, pijesak i glina heterogenog granulometrijskog sastava. Prognozna debljina aluviona kreće se u intervalu od 5-8 m ( donji dio toka ).

2.2.2.3 Inženjerskogeološki sastav  i opšta svojstva terena
Na osnovu prezentirane litostratigrafske građe terena i utvrđenih opštih fizičko-mehaničkih svojstava na predmetnoj lokaciji mogu se izdvojiti slijedeće inženjerskogeološke jedinice:

Geološki substrat


Na predmetnoj lokaciji kao geološki substrat izdvaja se inženjerskogeološki kompleks stijena sastavljen od lapora i pjeskovitih glina koji u stratigrafskom smislu pripadaju gornje miocenskim naslagama (M32). Na predmetnoj lokaciji ove stijene su prekrivene moćnim aluvionom tako da se ne javljaju u vidu izdanaka na površini terena. 

U dubljim dijelovima pojavljuju se klasični lapori.Laporovite gline koje su vezane za ugljene slojeve predstavljaju prirodno dobro konsolidovane  materijale, tako da su kompaktne  i  imaju tvrdu konsistenciju i zadovoljavajuće opšte geotehničke karakteristike.

Generalno pomenute stijene imaju povoljna fizičko-mehanička svojstva, međutim zbog dubine zalijeganja (prognozno 5-8 m od površine terena) ta povoljnost je relativna jer te stijene najvjerovatnije neće biti sredina fundiranja objekata. 

U hidrogeološkom smislu  ovi lapori imaju izolatorska svojstva, a prema GN-200 pripadaju III i dijelom IV kategoriji.

Pokrivači
Od pokrivača na predmetnoj području generalno se mogu izdvojiti dva litološka kompleksa,  od kojih jedan pripada aluvionu ( al ), a drugi nasipu ( n ).
Aluvion (al)


Aluvion rijeke Jale na ovom području je tipično subrecentnog tipa tako da se u njemu mogu u vertikalnom profile  izdvojiti dvije facije koje se razlikuju po svom litološkom i granulometrijskom sastavu i to: facija korita ( a ) i povodanjska  facija ( ap ).


U donjem dijelu profila aluviona izdvaja se facija korita koja direktno leži preko sedimenata geološkog substrata ( laporovita glina ). U litološkoj građi facije korita učestvuju sitnozrni do srednjozrni zaglinjeni šljunkovi i pijeskovi.Šljunak rijeke Jale obično je izgrađen od pješčara., krečnjaka, rožnaca, dijabaza i dr. stijena.


Pijesak je istog litološkog sastava kao i šljunak samo što se on javlja u vidu sočiva ili tanjih proslojaka ili je izmješan sa šljunkom.Facija korita generalno ima dobra fizičko-mehanička svojstva tako da predstavljaju povoljnu sredinu za fundiranje objekata.


U hidrogeološkom smislu ova facija ima ulogu kolektora gdje se akumulira podzemna voda tako da se može formirati izdan subarterskog karaktera (u zavisnosti od karakteristika hidrološke godine).


U gornjem dijelu aluviona javljaju se smedje povodanjske gline, koje direktno leže preko facije korita.To su obično srednje tvrdi (plastični) materijali. U donjem dijelu korita rijeke Jale obično je  veća moćnost povodanjskih glina u odnosu na moćnost facije korita.

U subrecentnom tipu aluviona pogotovo u donjem toku rijeke vrlo česte su pojave muljevitih proslojaka koji imaju izrazito loša geotehnička svojstva. Takođe zbog uticaja podzemne vode povodanjske gline  mogu imati promjenljivu konsistenciju ( razmekšani i tvrđi nivoi ).


U hidrogeološkom smislu povodanjske gline  imaju  preovladavajuću ulogu izolatora.


Prognoza debljina kompletnog aluviona kreće se od 5-8 m.


Prema GN-200 aluvialni sedimenti pripadaju II  i dijelom III kategoriji.

Nasip ( n )

Gotovo na cijeloj površini lokacije preko aluviona leži formirani nasip manje moćnosti  ( 0,7 m ), dok se na dvije mikrolokacje izdvaja veća koncetracija nasipa moćnosti do  1,5 m.

Na ovoj lokaciji  mogu se izdvojiti dvije vrste nasipa i to jedna vrsta formirana prilikom izgradnje južne gradske saobraćajnice i pristupnog puta kroz naselje prema novoizgrađenim objektima kada su primjenjeni  tehnički normativi pri nasipanju ( nasipanje u slojevima uz nabijanje ), dok su ostale veće koncentracije nasipa formirane bez primjene tehničkih normative, tako da im je  zbijenost mala.U litološkoj građi nasipa učestvuju pjeskovite gline, sa drobinom i sitnim blokovima čvrstog materijala, a  zastupljen je  građevinski  šut  i otpad. 

Prema GN-200 nasip pripada II kategoriji.
2.2.2.4  Inženjerskogeološki uslovi izgradnje planiranih objekata
Za predmetnu lokaciju sa inženjerskogeološkog aspekta mogu se dati slijedeći zaključci i preporuke, koje treba poštovati pri izgradnji objekata i koncepcije uredjenja terena:

-Predmetno područje izgradjeno je od aluvialnih sedimenata rijeke Jale (pjeskovita glina, šljunak i pijesak) čija je prognozna debljina od 5-8 m.Ovaj riječni nanos direktno leži na sedimentima gornjeg miocena ( lapori i laporovite gline).U ovom tipu aluviona (subrecentni ) mogući su muljeviti proslojci koji imaju izrazito loša geotehnička svojstva.

-Preko aluvialnih sedimenata leži tanji sloj nasipa ( 0,7 m ), dok  se na određenim mikrolokacijama nalazi veća koncentracija nasipa moćnosti do 1,5 m. Nasip je prilično rastresit, jer nije odlagan prema važećim normativima, tako da predstavljaju nepovoljnu sredinu za fundiranje objekata. Potrebno je izvršiti njihovu zamjenu materijalom boljih geotehničkih svojstava.

-S obzirom na veću moćnost aluviona, sredina fundiranja planiranih objekata bit će povodanjska facija ( pjeskovite gline ) i  facija korita ( šljunkovito-pjeskoviti dio aluviona ). Facija korita  ima  zadovoljavajuća opšta geotehnička svojstva i pogodna su sredina za fundiranje objekata.

-Prije izrade izvedbenih projekata planiranih objekata obavezno izvršiti detaljna geomehanička ispitivanja svake mikrolokacije sa ciljem definisanja tačnih fizičko-mehaničkih svojstava pomenutih sedimenata. Tek na osnovu provedenih geomehaničkih ispitivanja može se odrediti tačna dubina i način fundiranja objekata sa geološkog aspekta.

-U slučaju da se u zoni temeljenja naiđe na muljevite proslojke, obavezno izvršiti njihovu zamjenu materijalom dobrih geotehničkih svojstava uz nabijanje i postizanje minimalnog modula stišljivosti Ms= 40 MPa. U slučaju nemogućnosti dobijanja zahtjevanog modula stišljivosti, zbog karakteristika nasipa,  izvršiti  postavljanje odgovarajućih geomreža. 

-Za potrebe izgradnje mosta ili natkrivanja rijeke Jale, neophodno je izvršiti geomehanička ispitivanja za adekvatno temeljenje nosive konstrukcije. Također je potrebno uzeti u obzir uticaj stogodišnjih voda u rijeci Jali.

· Zapadni dio predmetnog područje nalazi se  unutar granica starog eksploatacionog polja koje još nije brisano iz Katastra eksploatacionih polja a koje vodi nadležno Federalno ministarstvo.Ova činjenica prema važećem Zakonu o rudarstvu ima uslovnu i ograničavajuću ulogu  za definisanje mogućnosti izgradnje planiranih objekata na ovom području.

-Kako je  u  šljunkovito-pjeskovitom dijelu aluviona  formirana izdan podzemne vode koja je u hidrauličkoj vezi sa rijekom Jalom i dubokim podzemnim vodama, mogući su problemi pri dubljim iskopima sa podzemnom vodom, tako da se mora voditi računa da se nivo podzemne vode obori ispod kote dna temelja tj. zaštititi ih od uzgona podzemne vode.

-Zbijenost i kvalitet podloge budućih pristupnih puteva i parking prostora treba provjeriti  terenskim  utvrđivanjem nivoa modula stišljivosti.

- Sa aspekta seizmičnosti izgradnju planiranih objekata prilagoditi VIII ° MCS skale, vodeći računa o prezentiranim seizmičkim parametrima za projektovanje vezanih za  VIII bnl podzonu, odnosno za lokalne geološke karakteristike tla.

 Prilikom izvođenja zemljenih radova obavezno obezbjediti geološki nadzor.
2.2.3. Seizmičke karakteristike terena


Prema karti mikroseizmičke reonizacije gradskog područja Tuzla koju je 1990.godine uradio “Institut za zemljotresno inženjerstvo i inženjersku seizmologiju” iz Skoplja cijelo urbano područje Tuzle (a to znači i predmetna lokacija) nalazi se u zoni VIIIo MCS (Mercali, Cancani, Siebergove) skale. Prilikom izrade ove karte korišteni su  podaci o svim zemljotresima  koji su se dogodili na širem području Tuzlanske regije, kao i podaci regionalnih i lokalnih seizmogeoloških karakteristika terena. Na osnovu lokalnih geoloških, odnosno seizmogeoloških karakteristika terena cijelo urbono područje, odnosno zona osnovnog VIII stepena seizmičnosti podijeljena je na odgovarajuće podzone. Predmetno područje prema pomenutoj karti pripada VIII bnl podzoni.

VIIIbnl – podzona  obuhvata terene izgrađene od rastresitih aluvijalnih nanosa  pjeskovito-šljunkovitog i glinovitog sastava koji su u prirodnim uslovima stabilni , ali sa mogućnošću narušavanja njihove stabilnošću u uslovima potresa kada se mogu očekivati pojave likvifakcije rastresitih pijeskova i muljeva.

Seizmički i fizički parametri za projektovanje ove podzone su sljedeći:

1) Maksimalno ubrzanje    a (max ) = 0,150 – 0,225  ( g )

2) Koeficijent sizmičkog inteziteta  K s = 0,055

3) Brzina longitudinalnih talasa :

· u pokrivačima  Vp = 380 – 1600 m / s

· u geol. substratu  Vp = 1300 – 2300 m / s

4) Brzina transverzalnih talasa :

· u  pokrivačima  Vs = 100 – 520 m / s

-     u geol.substratu Vs= 400 – 800 m / s


Na kraju treba napomenuti da izgradnju planiranih objekata na predmetnoj lokaciji treba prilagoditi VIIIo MCS skali vodeći računa o prezentiranim seizmičkim karakteristikama VIIIbnl podzone.
2.2.4. Klimatske karakteristike terena

Klima zajedno u sadejstvu sa drugim bitnim faktorima ima direktni uticaj kvalitativne promjene u gornjim dijelovima zemljine kore pri čemu se vremenom mogu promjeniti i uslovi izgradnje objekata na pojedinim lokacijama terena.


Na području grada Tuzle, a to znači i na predmetnoj lokaciji klima je umjereno-kontinentalnog tipa, a odlike ove klime je ta da su sva 4 godišnja doba jasno izražena. U posljednjih 35 godina mjerenja važnije vrijednosti bitnih klimatoloških elemenata su slijedeće:

1.  T e m p e r a t u r a


Srednja godišnja temperatura je 10,1o C najhladniji mjesec je januar sa srednjom mjesečnom temperaturom od -0,6 o C, a najtopliji je juli sa srednjom mjesečnom temperaturom od 19,4 o C pa je kolebanje temperature 20 o C što je i odlika umjereno-kontinentalne klime. U periodu od oktobra do aprila 91 dan je sa mrazom.

2.  V a z d u š n i   p r i t i s a k 


Srednji vazdušni pritisak u Tuzli iznosi 980,2 hPa. Najviši je u oktobru 983,2 hPa, a najniži u februaru 976,4 hPa.

3.  V l a ž n o s t


Srednja godišnja relativna vlažnost vazduha je 79 %. Najveća vlažnost je u decembru  85 %, a najniža u martu i aprilu 72 %.

4.  P a d a v i n e

KIŠA


Prosječna godišnja količina padavina u Tuzli iznosi 908,6 l/m2. Najviše padavina ima u rano proljeće i ljeto. Pljuskovite padavine u ljetnim mjesecima je jedna od karakteristika umjereno-kontinentalne klime. U prosjeku godišnje ima 158 dana sa padavinama od čega 135 sa kišom. Najviše kišnih dana ima mjesec maj (16), a najmanje januar i februar (7).

SNIJEG


U prosjeku godišnje ima 39 dana pod snijegom, od toga 27 dana godišnje snijeg je veći od 10 cm, dok se snježni pokrivač veći od 30 cm javlja 5 dana godišnje.

GRAD


Godišnje se prosječno javlja 3 dana sa gradom i to u periodu od maja do jula.

5.  I n s o l a c i j a   i   m a g l a


Godišnje se prosječno javlja 1797,3 sata pod suncem najsunčaniji mjesec je juli sa 250,4 sata, a najmanje sunca ima decembar 53,5 sati.


U prosjeku godišnje se javlja 69 dana pod maglom.

6.  V j e t a r


Na području Tuzle srednja brzina vjetra je 0,8 - 1,6 m/s. Maksimalni registrovan udar vjetra na mjernoj stanici Tuzla je 20 m/s, a prilikom projektovanja objekata mora se računati na udare vjetra od 30-35 m/s, najčešći pravci djelovanja vjetra su iz NNE  pravca (29,2 %), a potom WSW pravca (17%).

2.3.   Namjena površina prostorne cjeline

Prostorna cjelina koja je tretirana ovim Planom je okvirne površine od 6.87 ha. Grubom podjelom prostora na cjeline utvrdili smo da najdominantniji dio prostornog obuhvata pripada Livnici čelika sa 4.7 ha (68.41 %) , kompleksu benzinske pumpne stanice pripada 0.31 ha (4.51%) dok je na ostatku obuhvata veličine 1.86 ha (27.07% ) smješteno trinaest individualnih stambenih objekata sa pripadajućim okućnicama (0.37 ha) i pratećom saobraćajnom i ostalom infrastrukturom.
Detaljna analiza prostora tj. namjena pojedinačnih površina tretiranog obuhvata podrazumijeva prije svega površine pod objektima koje su u narednoj tebeli raščlanjene na površine pod glavnim i površine pod pomoćnim objektima. Površina pod glavnim objektima iznosi 15.200 m² što je 22,13 % ukupne površine obuhvata. Površine koje se koriste za saobraćaj analizirane su kao kolske saobraćajnice i parkinzi, manipulativni platoi  i kao pojas željezničke pruge. Ova namjena zauzima najveću površinu unutar tretiranog obuhvata, te je zastupljena  sa 25.150 m² što je 36,60 % ukupne površine obuhvata. 
Sljedeća namjena, po površini koju zauzima unutar obuhvata, je uređena zelena površina sa 20.210 m² ili 29,42% ukupne površine. Namjena površina unutar tretiranog obuhvata podrazumijeva i uređene pješačke površine, okućnice i javne ili uređene zelene površine.

Odnos pojedinih namjena površina i njihova struktura prikazani su u narednoj tabeli.           
Tabela 1: Namjena površina
	Redni broj
	Namjena površina
	   Površina 

        m2
	     Struktura 

           %

	1
	Površina pod glavnim objektima
	      15.200,00
	 22,13

	2
	Površina pod pomoćnim objektima
	2.240,00
	  3,26

	3
	Saobraćajne površine

· Kolske saobraćajnice i parkinzi
· Manipulativni platoi 

· Pojas željezničke pruge
	      25.150,00
      7.400,00 
     13.000,00     
       4.750,00     
	          36,60             



	4
	Uređene pješačke površine i trotoari
	        1.900,00
	          2,76             

	5
	Okućnice
	         4.000,00
	5,82

	5
	Uređene zelene površine
	        20.210,00
	 29,42

	
	
	 
	 

	                 UKUPNO:
	    68.700,00
	100 %


Namjena površina u okviru obuhvata Regulacionog plana ZNR „Irac Jug-I faza“  prikazana je na grafičkom prilogu broj 2. Namjena površina, namjena i spratnost sa bonitetom objekata u razmjeri R 1:1000
2.4  Fizičke strukture prostorne cjeline
Na osnovu analize izgrađenih fizičkih struktura na predmetnom obuhvatu, obzirom na dosadašnju namjenu ovog prostora, utvrdili smo da  tretiranu prostornu cjelinu karakteriše mješovita i vrlo raznolika izgradnja. Mješovitost je izražena, prije svega, u namjenama i gabaritima objekata.     

            Naime, dugi niz decenija je ova zona egzistirala ka industrijska zona grada, što je započeto izgradnjom Livnice čelika 1947. godine, kao većinskog kompleksa promatranog predmetnog obuhvata, u kojem su formirani nizovi proizvodnih hala i pratećih pomoćnih i infrastrukturnih objekata, uglavnom u skladu sa tehnološkim procesom ali i stihijski. Spratnost ovih  objekata je uglavnom niska i kreće se od prizemnih proizvodnih hala do spratnosti P+1 uglavnom rezervisane za manji dio objekata u kome je smještena fabrička administracija.

Izvan fabričkog kruga evidentirano je nekoliko manjih grupacija individualnih slobodnostojećih stambenih objekata sa sa okućnicama, dvojnih ili u nizu, najčešće pokrivenih dvovodnim krovom. Ovi objekti su u prethodnom periodu građeni stihijski, neposredno koncentrisani uz kolske saobračajnice i u međuvremenu dograđivani,  nadziđivani ili adaptirani. Pomoćni objekti  su često adaptirani u poslovne ili čak stambene prostore.  Paradoksalne intervencije u prostoru su karakteristične za ratni i poslijeratni period za grad u cjelini, sa specifičnostima evidentiranim na prostoru tretiranog obuhvata. 

U jugozapadnom dijelu obuhvata prostorne cjeline „Irac jug - I faza“, neposredno uz južnu gradsku saobračajnicu nalazi se benzinska pumpna stanica (INA), rekonstruisana i proširena u toku 2017-2018. godine.
Nakon obilaska tretiranog obuhvata, na prostoru površine 6,7 ha evidentirano je ukupno 33 glavna i 46 pomoćnih objekata. Za sve glavne objekte formiran je bonitetni obrazac u koji su uneseni osnovni podaci o objektu dobijeni prospekcijom na terenu i u razgovoru sa stanarima. Sastavni dio upitnika je i fotografija objekta. Obrasci su dio Dokumentacije Plana. Iz  prikupljenih podataka formirana je tabela Bonitet objekata. Analizom tih podataka generalno smo utvrdili karakteristike fizičkih struktura na tretiranom obuhvatu i to spratnost, namjenu, stanje u pogledu održavanja i sl. 

U skladu sa odredbama Zakona o prostornom uređenju i građenju TK i Uredbe o jedinstvenoj metodologiji za izradu dokumenata prostornog uređenja  Nosilac pripreme Regulacionog plana nam je za objekat benzinske pumpe  dostavio potrebnu urbanističku dokumentaciju. 

      2.4.1. Bonitet objekata
            TABELA

2.4.2  Spratnost objekata

Spratnost objekata na tretiranom obuhvatu je vrlo niska i karakteristična uglavnom za prigradske periferne zone u kojima preovladavaju individualni stambeni i manji poslovno – proizvodni objekti. Takvu sliku prezentiraju i podaci dati u tabeli 2: Spratnost objekata.  

Tabela 2: Spratnost objekata

	Redni broj
	Spratnost
	Broj objekata
	Struktura

          %

	1
	         P, 
	20
	60,6

	2
	         P+pk (1), 
	12
	36,36

	3
	(po+)P+1+ pk 
	1
	0,03

	                  UKUPNO:
	33
	100 %


Prema podacima sa terena evidentiran je najveći broj objekata sa jednom nadzemnom etažom,spratnosti P ukupno 20, 12 objekata sa dvije nadzemne etaže ili poluetaže spratnosti P+pk (1),  i samo 1 objekat sa tri nadzemne etaže spratnosti (po+)P+1+ pk. 
2.4.3 Namjena objekata

Prema namjeni objekti na tretiranom obuhvatu svrstani su u kategoriju stambenih, stambeno-poslovnih i poslovnih objekata. Obilaskom na terenu evidentirano je najviše poslovnih objekata ukupno 20 što je 60,6% od ukupnog broja, 11 (33,3%) poslovnih objekata i 2 (9,5%) stambeno-poslovnih objekata.  

Tabela 3: Namjena objekata

	Red.

Br.
	Glavni objekti
	Broj objekata
	Struktura 

%
	Površine pod objektima
	Struktura

%

	1.
	Stambeni
	11
	33,33
	1.123,43
	7,39

	2.
	Stambeno-poslovni
	2
	6,06
	    356,00
	2,35

	3.
	Poslovni objekti
	20
	60,60
	13.713,58
	90,26

	
	UKUPNO:
	33
	100 %
	15.193,00
	100 %


Industrijska proizvodnja je na tretiranom obuhvatu najdominantnija namjena, kako po broju objekata, tako i po površini pod objektima, što je logično imajući u vidu činjenicu da je tretirana prostorna cjelina dugi niz godina predstavljala industrijsku zonu u kojoj su građeni objekti krupnijih horizontalnih gabarita – hale sa pratećim objektima, za proizvodne kapacitete. Na prostoru kompleksa Livnice čelika registrovano je ukupno 18 poslovno-proizvodnih objekata. Njihova ukupna bruto razvijena površina iznosi 14.222,39 m2.
U okviru obuhvata a izvan Livnice nalaze se dva poslovna objekta i to objekat Papir trade , naslonjen na sam kompleks te objekat benzinske pumpne stanice sa nadstrešnicom i pristupnom saobračajnicom i pratećim sadržajima.Ukupna površina pod ovim objektima iznosi 556,19 m2.
Na promatranom obuhvatu se nalazi 11 individualnih stambenih objekata ukupne bruto razvijene površine od 1621,61 m2 i dva stambenoposlovna objekta ukupne bruto površine 576,30 m2 od ćega je 483 m2 stambenog prostora (8 stanova)  a  93,3 m2 poslovnih prostora.

Iz prethodnog se može vidjeti da se na predmetnom obuhvatu ukupno nalazi 19 stambenih jedinica različitih struktura i veličina sa ukupnom stambenom površinom od 2.104,61 m2 tj sa gustinom naseljenosti od 8,8 stan/ha.

2.4.4 Valorizacija objekata sa aspekta stanja i održavanja   


Valorizacija stanja ili stepen očuvanosti i održavanja objekata na tretiranom prostoru u obuhvatu Regulacionog plana korišteni su i analizirani podaci prikupljeni na terenu, dakle podaci dostupni samo na osnovu vanjske prospekcije  objekata, uz primjenu  sljedećih kriterija:

· gabariti objekta

· upotrijebljeni materijali 

· opremljenost objekata instalacijama

· namjena objekata

· stanje u pogledu održavanja
Valorizacijom prostornih i ambijentalnih vrijednosti svakog pojedinačniog objekta je utvrđeno da na tretiranom postoru ne egzistira niti jedan objekat od specifičnih ambijentalnih i istorijskih vrijednosti za grad koji bi zbog prepoznatljivosti trebalo sačuvati.
Analizom stanja i očuvanosti građevinskog sklopa objekata a na osnovu prospekcije na terenu,  postojeći glavni objekti  su svrstani u 2 (dvije)  kategorije i to:

· objekti u dobrom stanju

· upotrebljivi u sadašnjem stanju
Tabela 4: Valorizacija objekata sa aspekta stanja i održavanja
	Redni broj
	Stanje objekta
	Broj objekata 
	Struktura

%

	1
	Dobro 
	7
	21,2

	2
	Upotrebljivo u sadašnjem stanju
	26
	78,8

	                       UKUPNO:
	33
	100 %


Objekti u dobrom stanju  su uglavnom  novoizgrađeni individualni objekti uključujući  benzinsku pumpnu stanicu, objekti  građeni od kvalitetnih materijala, objekti koji su dobro održavani ili objekti na kojima je u proteklom periodu izvedena građevinska sanacija. Prema tom kriteriju na tretiranom obuhvatu evidentirano je 7 (sedam) objekata u dobrom stanju, odnosno 21,2 % od ukupnog broja evidentiranih objekata. 

U grupu objekata upotrebljivih u sadašnjem stanju svrstani su svi ostali objekti koji su u izvjesnoj mjeri održavani neovisno od trenutne funkcije, koji pružaju uslove za rad (ili se vrlo brzo mogu aktivirati), odnosno stanovanje, ali im nedostaje neki od vidova građevinske intervencije da bi se doveli u dobro stanje. U okviru tretiranog obuhvata 26 (dvadesetšest) objekata je svrstano u ovu kategoriju, odnosno 78,8 % od ukupnog broja evidentiranih objekata a velika većina njih se osnosi na fabričke hale koje trenutno nisu u funkciji ali se mogu upotrebljavati.

2.5   Infrastrukturna opremljenost prostorne cjeline

2.5.1.  Saobraćaj

Lokalitet treriran ovim Planom ima relativno dobru cestovnu povezanost sa ostalim dijelovima Grada Tuzla. Ova prostorna cjelina se južnom stranom naslanja na vrlo frekventnu Južnu gradsku saobraćajnicu, a unutar obuhvata postoji saobraćajna veza na ulicu Drage Karamana i dalje prema naselju „Irac“. Obzirom da je Južna gradska saobraćajnica (Ulica Bosne Srebrene) na ovoj dionici magistralna cesta M-4 koja prolazi kroz Grad Tuzla, a ujedno se koristi i kao tranzit jer je Sjevernom saobraćajnicom zabranjeno kretanje teretnim vozilima i autobusima na kantonalnim, federalnim i drugim linijama opterećenost ove saobraćajnice je veoma velika. Ukrštanje obuhvata tretiranog planom kod „Livnice“ je u formi „X“ raskrsnice i ista  nije semaforizirana, pri čemu trake za lijeva skretanja nisu dovoljne širine, te se u saobraćajnim „špicama“ javljaju česti zastoji u saobraćaju kao i saobraćajni udesi. Ova raskrnica ne zadovoljava potrebe budućeg saobraćaja koji se očekuje na predmetnoj dionici, a ugrožena je i bezbijednost učesnika u saobraćaju. 

Imajući u vidu da se unutar obuhvata, na većini prostora, nalazio privredni kompleks „Livnica“, interni saobraćaj je rješavan stihijski te je bio prilagođen proizvodnim potrebama Livnice, a iste ne omogućavaju razvoj buduće stambeno – poslovne zone.

Kao jedna od dodatnih mana ovog lokaliteta može se uočiti saobraćajna nepovezanost sa prostorom sjeverno od regulisanog korita rijeke Jale kao i nepostojanje kolske saobraćajne veze prema Istoku u pravcu objekta studentskog centra i tržnog centra „Omega“.

              
2.5.2. Vodovodna mreža 
Obzirom da uz sjevernu stranu Južne gradske saobraćajnice prolazi magistralni vod gradskog vodovodnog sistema (cijev promjera 400 mm) obuhvat Plana ima dobre uslove za priključenje na ovaj distributivni  sistem. Unutar samog obuhvata postoji razvijena vodovodna mreža koja je bila u funkciji privrednog kompleksa Livnica i ista se neće moći koristiti za priključenje planiranih objekata, odnosno potrebna je izgradnja potpuno nove distributivne mreže. 

2.5.3.  Fekalna i kišna kanalizaciona mreža 
Unutar obuhvata egzistira gradski kanalizacioni sistem u mješovitom sistemu dimenzioniran za kapacitete privrednog kompleksa Livnica. Zajedničkim vodovima se prikupljaju sanitarno fekalne i dijelom oborinske vode i iste upuštaju u postojeće kolektore gradske kanalizacije. Dodatno  se dio oborinskih voda  prikuplja sa platoa i krovova objekata i direktno ispušta u korito rijeke Jale, bez potrebnog tretmana na mjesto ispuštanja u recipijent.

Imajući u vidu planirani obim izgradnje postojeći sistem odvodnje nema dovoljne kapacitete za priključenje novih objekata te treba planirati razvoj novog separatnog sistema kanalizacije odgovarajućih karakteristika.

2.5.4.  Elektroenergetska  mreža 
              Na predmetnoj lokaciji postoje podzemni elektroenergetki vodovi, naponskog nivoa 10kV i 0,4kV, kao visokonaponski vod 35kV koji je bio veza prema transformatorskoj stanici unutar kompleksa Livnica. Takođe djelimično postoje i vodovi javne rasvjete, a dispozicija pojedinih dijelova elektro mreže je prikazana na grafičkom prilogu: Karta postojećih podzemnih  instalacija.

Imajući u vidu naprijed konstatovano obuhvat ima dobre preduslove za priključenje na elektrodisitributivnu mrežu, ali treba izvesti određene dogradnje i izmještanja kako bi se obezbijedili uslovi za realizaciju planiranih sadržaja.

2.5.5.  Vrelovodna i toplovodna mreža 

U obuhvatu plana ne postoji razvijena distributivna mreža toplovoda za snabdijevanje postojećih objekata, ali uz  lijevu obalu regulisanog korita rijeke Jale prolazi trasa magistralnog voda sistema daljinskog grijanja Grada Tuzla te postoji mogućnost fizičkog povezivanja planiranih sadržaja unutar obuhvata na ovaj distributivni sistem. Kroz naredne faze izrade i realizacije Plana treba analizirati kapacitete gradskog sistema daljinskog grijanja u ovom dijelu kako bi se utvrdile stvarne mogućnosti i mjere za priključenje na isti.

2.5.6.  TT i CATV mreža 

Prema raspoloživimn podacima u obuhvata Plana ne postoji sistem TT i CATV mreže koji bi svojim kapacitetima omoguićio priklučenej planiranih sadržaja. Uz desnu obalu rijeke Jale prolazi instalacija TT mreže koja omogućava priključenje novih korisnika te je treba iskoristiti u fazi izgradnje objekata.

  2.6. Katastarski i vlasnički podaci o zemljištu

 (Analiza stanja imovinsko pravnih odnosa)
A/ POSJEDOVNO STANJE

Kompleks koji je tretiran Regulacionim planom “Irac-Jug” u Tuzli po strukturi vlasništva evidentira parcele koje se nalaze u 2 vrste posjedovnog stanja i to:

1.PRIVATNO POSJEDOVNO STANJE (FIZIČKA LICA I PRIVREDNI SUBJEKTI)

2.DRŽAVNO POSJEDOVNO STANJE


Situacija u razmjeri 1:1000 “Postojeće POSJEDOVNO stanje” je rađena na osnovu  Izvoda iz posjedovnih listova koji su uzeti od “Službe za geodetske i imovinsko pravne poslove Grada Tuzla” izdatih 25.05.2018.godine.
  A.1. Privatno posjedovno stanje
K.O. Tuzla IV-novi premjer

1. k.č.       88
FIZIČKO LICE

2. k.č.    90/1  

3. k.č.    90/4

4. k.č.       96

5. k.č.       97

6. k.č.    98/1

7. k.č.    98/2

8. k.č.    98/3

9. k.č.    99/1

10. k.č.    99/2

11. k.č.    99/3

12. k.č.     101

13. k,č.     102

14. k.č.     103

15. k.č.     104

16. k.č.     107

17. k.č.  108/2

18. k.č.  108/3

19. k.č.  111/1

20. k.č.     114

21. k.č.     115

22. k.č.     116

23. k.č.     117

24. k.č.  120

25. k.č.  121

26. k.č.  122

27. k.č.      1/1    “LIVNICA ČELIKA DOO TUZLA” DOO TUZLA (PRIVR.SUBJEKTI)

28. k.č.      1/4

29. k.č.      1/5

30. k.č.      1/6

31. k.č.      1/7

32. k.č.      1/8

33. k.č.      1/9

34. k.č.    1/10

35. k.č.    1/11

36. k.č.  111/4

37. k.č.  1/12      “PAPER-TRADE” DOO TUZLA

38. k.č.  100/1     “ČREMONT-MONTAŽA”

39. k.č.  100/2

40. k.č.  100/3

41. k.č.  113/2      DOO “LUCIANA” LUKAVAC

42. k.č.  126/2

43. k.č.  128/3












44. k.č. 95/9          INA-INDUSRIJA NAFTE DD ZAGREB

45. k.č. 95/15

A.2. Državno posjedovno stanje
K.O. Tuzla IV-novi premjer


 1.PUTEVI 

1. k.č.      3

2. k.č.    85

3. k.č.  112

4. k.č.  118 

5. k.č.  119

  2. ŽELJEZNIČKA STANICA KREKA

1. k.č.    89

2. k.č.  105

3. k.č.  106

  3.  ŽTO RO STAB.POST. SA OOUR ZA PR. I PO

1. k.č.    86/1

2. k.č.    86/2

3. k.č.    86/3

4. k.č.    86/4

5. k.č.    86/5

6. k.č.    95/6

7. k.č.  144/1

8. k.č.  145/1

   4. ELEKTRODISTRIBUCIJA TUZLA

1. k.č.  1/2

2. k.č.  1/3

   5. DRUŠTVENA SVOJINA VODE

1. k.č.  87/1

2. k.č.  87/2

6. GRAD TUZLA

1. k.č.    82/1

2. k.č.    82/2

3. k.č.    82/3

4. k.č.    82/4

5. k.č.       83

6. k.č.    84/2

7. k.č.    95/1

8. k.č.  95/10

9. k.č.  95/14

10. k.č.  146/4

7. TITOVI RUDNICI KREKA BANOVIĆI DOBRNJA

1. k.č.  6

Iz prethodne katastarske dokumentacije,dobijene od gradske Službe za imovinsko pravne odnose,  može se utvrditi da se daleko najveći procenat zemljišta nalazi u privatnom posjedu (85,1 %) i to prije svega u posjedu privrednih subjekata 5,1 ha (75,7%) i u posjedu fizičkih lica  0,64 ha (9,4 %) 14,9% (1,04 ha). 
Zemljište u državnom posjedu zauzima površinu od 1,04 ha (14,9%) i odnosi se uglavnom na saobračajnice i pružne kolosijeke. 
B/ VLASNIČKO STANJE


Kompleks koji je tretiran Regulacionim planom ZBR “Irac-Jug – I faza” u Tuzli po strukturi vlasništva evidentira parcele koje se nalaze u 3 vrste vlasničkog stanja i to:

1.PRIVATNO VLASNIČKO STANJE (FIZIČKA LICA I PRIVREDNI SUBJEKTI)

2.DRŽAVNO VLASNIČKO STANJE

3.MJEŠOVITO VLASNIŠTVO (DRŽAVNO I PRIVATNO)


Situacija u razmjeri 1:1000 “Postojeće VLASNIČKO stanje” je rađena na osnovu  Zemljišnoknjižnih izvadaka koji su uzeti od “Općinnskog suda u Tuzli - Zemljišnoknjižni ured” izdatih 06.06.2018.godine i 17.10.2018. godine.

1. PRIVATNO VLASNIČKO STANJE
K.O. Tuzla IV-novi premjer

46. k.č.   89   FIZIČKO LICE

47. k.č.   90/1  

48. k.č.   90/4

49. k.č.   96

50. k.č.   97

51. k.č.   98/1

52. k.č.   98/2

53. k.č.   98/3

54. k.č.   99/1

55. k.č.   99/2

56. k.č.   99/3

57. k.č.   100/1

58. k.č.   100/3

59. k.č.   101

60. k,č.   102

61. k.č.   103

62. k.č.   104

63. k.č.   105

64. k.č.   106

65. k.č.   107

66. k.č.   108/1

67. k.č.   108/2

68. k.č.   108/3

69. k.č.  111/1

70. k.č.  114

71. k.č.  115

72. k.č.  116

73. k.č.  117

74. k.č.  119

75. k.č.  120

76. k.č.  121

77. k.č.  122

78. k.č.  100/2
STAMBENA ZGRADA – ETAŽNO VLASNIŠTVO

79. k.č.  1/12     
“PAPER-TRADE” DOO TUZLA

80. k.č.  113/1
“LUCIANA” DOO LUKAVAC

81. k.č.  113/2      

82. k.č.  126/1

83. k.č.  126/2

84. k.č.  128/3












85. k.č. 95/9          BENZINSKA STANICA ČTUZLA-JUGČ

86. k.č. 95/15

87. k.č.      1/4
“LIVNICA ČELIKA TUZLA”DOO TUZLA(PRIVR.SUBJEKT)

88. k.č.      1/5

89. k.č.      1/6

90. k.č.      1/7

91. k.č.      1/8

92. k.č.      1/9

93. k.č.    1/10

94. k.č.    1/11

95. k.č.  111/3  

96. k.č.  111/4

2. DRŽAVNO VLASNIČKO STANJE
K.O. Tuzla IV-novi premjer


 1.JAVNO DOBRO

8. k.č.      3

9. k.č.  112

10. k.č.  118

11. k.č.  146/4

12. k.č.  146/5

13. k.č.  146/6

  2. OPŠTENARODNA IMOVINA

1. k.č.  145/1

  3. RUDARSKE KNJIGE-ISKAZ III

9. k.č.    4/1

10. k.č.    4/2

11. k.č.    4/3

12. k.č.    6

13. k.č.  144/1

(SP_TUZLA k.č. 1895/2)

  4.  ŽELJEZNIČKE KNJIGE

14. k.č.    84/1

15. k.č.    84/2

16. k.č.    85

17. k.č.    87/1

18. k.č.    87/2

19. k.č.    88

20. k.č.   95/1

21. k.č.  95/6

22. k.č.  95/8

23. k.č.  95/10

   5. ŽELJEZNICE BIH DIREKCIJA TUZLA

3. k.č.  86/1

(SP_TUZLA  k.č. 1906/4)

4. k.č.  86/2

5. k.č.  86/3

6. k.č.  86/4

(SP_TUZLA k.č. 1906/4)

7. k.č.  86/5

(SP_TUZLA k.č. 1906/4)

8. k.č.  95/14

3. MJEŠOVITO VLASNIČKO STANJE (DRŽAVNO I PRIVATNO VLASNIŠTVO)

1. DRŽAVNO (OPŠTENARODNA IMOVINA) I FIZIČKO LICE

K.O. Tuzla IV-novi premjer



SP_TUZLA

11. k.č.    82/1


k.č. 1925/4 dio (državno) i 1922/4 dio (privatno)

12. k.č.    82/2


k.č. 1925/4 dio (državno) i 1922/4 dio (privatno)

13. k.č.    82/3


k.č. 1925/4 dio (državno) i 1922/4 dio (privatno)

14. k.č.    82/4


k.č. 1925/4 dio (državno) i 1922/4 dio (privatno)

15. k.č.       83


k.č. 1925/4 dio (državno) i 1922/4 dio (privatno)

2. DRŽAVNO (OPŠTENARODNA IMOVINA), FIZIČKO LICE I PRIVR.SUBJEKT (DOO LIVNICA ČELIKA TUZLA)

K.O. Tuzla IV-novi premjer



SP_TUZLA

1. k.č.  1/1

k.č. 1925/8 (državno), 1917/9 (priv.-fiz.lice) i 1923/1(priv.subjekt)

2.7. Analiza i vrednovanje stanja prostorno uređenja

· Prostorna cjelina Irac Jug se nalazi u središnjoj zoni zapadnog dijela grada, neposredno između regulisanog korita rijeke Jale i Južne gradske saobračajnice i praktično predstavlja vezu nekoliko stambenih ,stambeno-poslovnih i poslovno-administrativnih gradskih zona i to: kolektivnog stambenog naselja Irac sa sjeverne strane, naselja Slatina sa Univerzitetskim centrom sa istoka i sjeveroistoka, individualnog stambenog naselja Mosnik sa južne strane i sa zapadne strane stambeno-poslovnim zonama Kreka i Solana. 

· Za kompletan, širi prostor zone budućeg razvoja grada „Irac jug“ Odlukom o provođenju Prostornog plana utvrđen je režim građenja I stepena što podrazumijeva obavezu izrade detaljne urbanističke dokumentacije (regulacionog plana, urbanističkog projekta). 

· Analizom posjedovnog stanja utvrđeno je da od ukupne površine prostorne cjeline P= 6,7 ha ,da se daleko najveći procenat zemljišta nalazi u privatnom posjedu (85,1 %) i to prije svega u posjedu privrednih subjekata 5,1 ha (75,7%) i u posjedu fizičkih lica  0,64 ha (9,4 %) 14,9% (1,04 ha). 

Zemljište u državnom posjedu zauzima površinu od 1,04 ha (14,9%) i odnosi se uglavnom na saobračajnice i pružne kolosijeke. 
· Analizom vlasničkog stanja utvrđeno je da od ukupne površine prostorne cjeline P= 6,7 ha ,daleko najveći procenat zamljišta je u privatnom vlasništvu
· Grubom podjelom prostora na cjeline utvrdili smo da najdominantniji dio prostornog obuhvata pripada Livnici čelika sa 4.7 ha (70.14 %) , kompleksu benzinske pumpne stanice pripada 0.31 ha (4.62%) dok je na ostatku obuhvata veličine 1.69 ha (25.22% ) smješteno trinaest individualnih stambenih objekata sa pripadajućim okućnicama (0.37 ha) i pratećom saobraćajnom i ostalom infrastrukturom.
· U obuhvatu prostorne cjeline površine 6,7 ha anketom su evidentirana ukupno 33 glavna objekta, od čega je  najviše poslovnih objekata ukupno 20 što je 60,6% od ukupnog broja, 11 (33,3%) poslovnih objekata i 2 (9,5%) stambeno-poslovnih objekata.  

· Valorizacijom objekata iz aspekta stanja i održavanja,  prospekcijom na terenu 7 objekata ocjenjeno je kao objekti u dobrom stanju, a 26  objekata su upotrebljivi u sadašnjem stanju.
· Za svaki planirani kolektivni stambeni i poslovni objekat potrebno je prethodno izvršiti detaljna geomehanička istraživanja svake mikrolokacije posebno sa izradom odgovarajućeg Elaborata, a u cilju utvrđivanja tačne dubine i načina temeljenja objekata sa geomehaničkog  aspekta.

· Sve  planirane objekte, koji budu imali podrumsku etažu, treba zaštiti od eventualnog  uticaja podzemne vode, jer se u šljunkovito-pjeskovitom dijelu aluviona  može formirati izdan podzemne vode koja se karakteriše subarterskim karakteristikama i čija svojstva zavise  od karakteristika hidrološke godine. 

· Izgradnju objekata na predmetnom području treba prilagoditi VIIIo MCS skali vodeći računa o prezentiranim seizmičkim karakteristikama VIIIbnl podzone.

· Analizirajući predmetnu lokaciju u pogledu saobraćaja možemo konstatovati da ova prostorna cjelina ima dobre uslove za kvalitetno saobraćajno povezivanje sa ostalim dijelovima grada, ali da unutar obuhvata ne postoji razvijena adekvatna saobraćajna mreža te istu treba razvijati. Isto tako, kako bi se optimizirala povezanost ovog lokaliteta sa sjevernim dijelom urbanog gradskog područja neophodno je izgraditi most preko rijeke Jale te izgraditi cestovnu vezu do sjeverne gradske saobraćajnice.

· Predmetni lokalitet je djelimično povezan na vodovodnu, fekalnu i kišnu kanalizacionu mrežu kao i na elektroenergetsku i TT mrežu. Obzirom na razmještaj instalacija u okruženju postoje dobre mogućnosti za dodatno  povezivanje ovog lokaliteta na ove vidove infrastrukture.
· Obzirom na blizinu magistralnih vodova gradskog sistema daljinskog grijanja postoji fizička mogućnost fizičkog povezivanja planiranih sadržaja unutar obuhvata na ovaj distributivni sistem. Kroz naredne faze izrade i realizacije Plana treba analizirati kapacitete gradskog sistema daljinskog grijanja u ovom dijelu kako bi se utvrdile stvarne mogućnosti  za priključenje na isti.

3.  PROJEKCIJA IZGRADNJE I UREĐENJA PROSTORNE CJELINE

3.1. Obrazloženje Projekcije izgradnje i uređenja prostorne cjeline
Na osnovu Odluke o izradi Regulacionog plana Zone budućeg razvoja „Irac jug - I faza“ u Tuzli  a u skladu sa Prostornim planom grada kao i zahtjeva vlasnika prostorne cjeline nekadašnjeg kompleksa Livnice u Tuzli u UO Zavod za urbanizam grada Tuzla pristupilo se izradi ovog planskog dokumenta. Osnova za izradu Regulacionog plana bilo je idejno Urbanističko rješenje „Crystalico“ Tuzla urađeno od strane ADS Studija Sarajevo, odgovorni projektant Faruk Kapidžić d.i.a, koji je kao autor osnovne ideje kroz ovu urbanističku projekciju sublimirao potrebe vlasnika kompleksa Livnice i potencijalnih investitiora ovog mega projekta sa slijedećim tekstualnim obrazloženjem osnovnog Koncepta:
„Obzirom na jedinstvenu lokaciju u centralnom dijelu grada sa nevjerovatno dobrom pozicijom, razmišljanja o budućem rješenju kompleksa su se kretala isključivo u okviru specijalne i jedinstvene arhitektonsko urbanističke cijeline koja pored zadatka da riješi sve funkcionalno tehničke potrebe grada i njegovih građana, bilo u užem ili širem okruženju, ima za cilj i postavljenje nekih, za naše uslove novih arhitektonskih izražaja koji trebaju i moraju biti gotovo skulpturalni razmjera i kao takvi postati reper cijelog grada te u budućnosti biti nosioc savremenog razvoja šireg okruženja , kompletnog Grada, pa i cijele države. Ovakvi grandiozni urbani zahtjevi trebaju imati prije svega dobru, jaku i kvalitetnu ideju a takva ideja mora imati podršku i vjerovanje prije svega stručnih ljudi a potom i nvestitora te na kraju organa vlasti. Kao takva, ideja može da zaživi prije svega u glavama ljudi a potom uz malo sreće i na lokaciji.
O ideji...

Obično su najbolje ideje u osnovi vrlo jednostavne.  Cijeli kompleks je baziran na ideji Kristala od soli obzirom da je cijelokupna nevjerovatno bogata istorija Tuzle na ovaj ili onaj način vezana za so. Kako je osnova razmišljanja prostorne cjeline bila vezana za vertikalni akcenat kao budući reper grada tako se razvila ideja da oblici vertikalnih objekata budu tako formirani da se dobije utisak kristala koji izviruju iz tla. Osnova kristala su atomi, molekule ili ioni koji ga čine pravilno raspoređeni po određenom uzorku koji se ponavlja u sve tri dimenzije. Iz tog razloga kristali imaju veliku vrijednost.

To je u osnovi i bila ideja da se arhitektonski oblici pridržavaju formi koje imaju kristali i da na neki način asociraju na kristaliziranu so. Na tu osnovnu ideju nadograđuje se ideja o rješavanju saobraćaja u okviru parcele sa transverzalnom saobraćajnicom uslovljenom Prostornim planom Grada, koja bi trebala spojiti postojeću južnu i sjevernu longitudinalu Grada. 
 
Kompletno parkiranje i saobraćaj u mirovanju se rješava ispod zemlje, odnosno na tri podzemna nivoa a do njih se dolazi preko centralnog „rondoa“ koji opslužuje rampe za suteren i podzemne etaže. Tako se, unutar promatranog kompleksa,  raščlanilo pet cijelina na kojima će se smjestiti pet objekata stambenog, uslužnog i poslovnog karaktera. Osnovna specifičnost ideje koja će se u stvarnosti osjetiti jest da su formirana dva partera i to jedan na nivou saobraćajnice kao nivo na“ koti nula“ i drugi na nivou galerije odnosno nivo na „koti + 7“ metara. 
Organizacijska ideja prostora je da se izbjegne klasični tržni centar i da se on zapravo dobije u cijelom kompleksu formiran na ova dva nivoa koji su kompletno povezani kako na otvorenom dijelu tako i u okviru objekata. U organizaciji tog prostora prodavnice raznovrsne robe bile bi na „ koti +0“ odnosno na nivou saobraćajnice gdje je buka veća, dok bi na koti galerije bile isključivo uslužne djelatnosti restorana, kafana, pabova i sl. gdje je mirnije i gdje se formiraju bolje vizure. Iznad toga bi bili stambeni i poslovni prostori, poslovni apartmani i hotel, raspoređeni  u pet kula (kristala) i jedan horizontalni objekat duž regulisanog korita rijeke Jale.

Saobraćaj u mirovanju predviđen je sklanjanjem ispod zemlje (na provjerenom principu velikih tržnih centara) i povezan kroz centralni trg preko pasarela i kroz objekte vertikalnim komunikacijama. Živost kompleksa bi zadržala glavna gradska saobraćajnica koja bi prolazila kroz sami centar a centralni rondo bi usporio kretanje automobila i smanjio buku. Pomješani sadržaji javnog karaktera (uslužne djelatnosti i poslovni administrativni objekti) i privatnog karaktera stanovanja kao i hotel visoke kategorije bi omogućio život kompleksa 24 h i ne bi ga pretvorio u gradsku „spavaonicu“,  te samim tim dobio bi karakter gradskog centra koji bi bio interesantan cjelokupnom stanovništvu grada kao i svakom posjetiocu.
 Po obodu kompleksa kao i u centralnom rondou planirano je visoko rastinje koje bi sa žardinjerama po platou i niskim rastinjem u istom omogučilo ugođaj prirodnog okruženja sa dosta zelenila. Forme visine do cca 15  metara bi bile amorfne te bi tako ugođaj u ljudskoj perspektivi bio specifičan i „pitak“ bez oštrih ivica i grubih arhitektonskih oblika, dok bi iz te prirodne osnove izbijali stakleni tornjevi koji bi sa distance vizuelno predstavljali kristale od soli koji su izašli iz zemlje. Svaki od pet kristala bi tokom noći dobio iluminaciju u različitim tonovima tako da bi se noću kristali razlikovali po boji.

Cilj je u osnovi da se  cjelokupna slika kompleksa  doživi kao jedna jedinstvena skulptura koja danju odiše skladom istih kristala a noću dobije potpuno drugu sliku kristala u boji, te time skrene pažnju na sebe i sa velikih udaljenosti.
U sličnom konceptualnom maniru i arhitektonsko- oblikovnom izrazu na mjestu postojećih individualnih objekata, neposredno iza benzinske pumpne stanice, predviđen je i integralni zamjenski stambeno-poslovni objekat sa parternim parkingom i podzemnom garažom, čime bi se interesi pojedinačnih vlasnika manjih objekata uklopili u ideju Zone budućeg razvoja grada...
Sve bi to Gradu dalo jednu potpuno novu dimenziju a samim tim i sliku cijelokupne panorame grada što bi zasigurno bilo, ukoliko bi se u cjelosti napravilo, jedno od najznačajnijih ostvarenja u smislu urbanističkih i arhitektonskih cjelina u regionu pa i šire. „

Svi planirani sadržaji prikazani su na grafičkom prilogu broj 6. – Namjena površina, namjena i spratnost objekata, i br. 6.1 Namjena površina – Nivo suterena  u razmjeri 1:1000.
